A kasua

2021eko abenduaren 2lean (asteartea), Bernardo Hurtado jauna bizikletaz
zihoan Guenes eta Sopuerta herriak lotzen dituen BI-3631 errepidean, Bizkaiko
Foru Aldundiaren errepide-katalogoko sare horiaren barruan (sare lokala).
Humaran gaina jaisten ari zela, jausi egin zen arbola askoko eremu ospel
batean zegoen zulo batetik bizikletarekin igarotzean, eta anbulantziaz eraman
zuten Basurtuko Unibertsitate Ospitalera, bertan artatzeko.

Hurtado jaunak erantzukizuneko erreklomazioa aurkeztu zuen, jaustean
izandako kalteengatik. 2022ko maiatzaren 13an (ostirala) erregistratutako idazki
batean, 12.000 euroko kalte-ordaina eskatu zuen Bizkaiko Foru Aldundiaren
erantzukizunagatik.

Eskaera aztertuta, egiaztatu zen eskabidea osatu gabe zegoela, eta
horrenbestez errekeritu zitzaion hura zuzentzeko eta indarrean zegoen legeriak
eskatutako dokumentuak aurkezteko. Errekerimendu hori 2022ko maiatzaren
27an jakinarazi zitzaion (ostirala). Hurtado jaunak ez zuen dokumenturik
aurkeztu epe barruan, eta ez zen harremanetan jarri Bizkaiko Foru
Aldundiarekin. Ondorioz, zegokion ebazpena jakinarazi zitzaion 2022ko
ekainaren 17an (ostirala).

2022ko abenduaren 15ean (osteguna), Bernardo Hurtado jaunak erantzukizuna
erreklamatzeko beste idazki bat aurkeztu zuen, ezbehar berari buruz eta eduki
berarekin.

2022ko abenduaren 22an (osteguna), detektatutako akatsak zuzentzeko
errekerimendua jokinarazi zitzaion. 2023ko urtarrilaren 3an (asteartea), Hurtado
jaunak epe barruan entregatu zuen eskatutako dokumentazio guztia, zeinean
besteak beste jasotzen baita Basurtuko Unibertsitate Ospitalean artatu zutela
2021eko abenduaren 21, 22, 23 eta 24an, eta azken egun horretan alta
medikoa hartu zuela ondorio guztietarako eta sekuelarik gabe.

Espedientea berrikusteari ekin zitzaion, eta foru-enplegatu eskudun bat
izendatu zuten espedientearen instruktore. Bada, instruktore hori Hurtado
jaunaren anaia baten semearen emaztea da.

Erantzukizuneko eskaeraren ebazpena ezeslea izan zen eta 2023ko apirilaren
11n (astearteq) jakinarazi zitzaion, bai eta administrazio-bidea amaitzen zuela
adierazi ere. 2023ko maiatzaren 11n (osteguna), Hurtado jaunak errekurtsoa
jarri zuen ebazpena eman zuen organo beraren aurrean. Errekurtsoan,
ebazpenarekin ados ez zegoela adierazi zuen, eta eskatu zuen ordain zekiola
kalteen erantzukizunagatik erreklomatutako zenbatekoa.

2023ko maiatzaren 29an (astelehena), errekurtsoaren ebazpena jokinarazi
zitzaion: erreklamazioa berriro ezetsi zen.

Bizikleta-istripua baino hiru urte lehenago, Hurtado jauna, zeina eltzegile
autonomo gisa inskribatuta baitago Bizkaiko artisau-enpresen erregistroan,
Bizkaiko Foru Aldundiaren Arfisautza Sustatzeko Programako dirulaguntza-
deialdira aurkeztu zen, eta 6.000 euroko dirulaguntza eman zioten.

Dirulaguntzaren justifikazioa aurkezteko epea amaituta, Hurtado jaunak ez zuen
inolako justifikazio-dokumenturik aurkeztu, eta ez zion erantzun dokumentazioa
aurkezteko geroago egin ztzaion errekerimenduari. Itzulketa-espedientea
izapidetu ondoren, eta Hurtado jaunak ez zuenez alegatu ez aurkeztu inolako
dokumentaziorik, 2019ko martxoaren lean (ostirala) jakinarazi zen foru-agindu
baten bidez itzulketa-espedientea ebatzi eta diru-bilkketako prozedura hasteko
eskubidea aitortu zen, eta alta eman zitzaion printzipala gehi sortutako
berandutze-interesak biltzen zituen likidazioari.

Borondatezko aldian ordaintzeko epea amaituta, ez zuen ordaindu. Ondoren,
premiamendu-probidentzia jakinarazi zen, eta hura ere ez zuen aintzat hartu.

2024ko apirilaren 15ean (astelehena), beraren banku-kudeatzaileak deitu zion
8.100 euroko enbargo-eginbidea jaso zuela jakinarazteko. Hurtado jaunak
egiaztatu zuen jakinarazpen bat bazuela postontzi elektronikoan, eta irekitzea
erabaki zuen.

Honako hauek hartuko dira kontuan galdera bakoitzari dagokionez:

- Araudiaren ezagutza eta interpretazio egokia.

- Planteamenduaren sistematika.

- ldeien argitasuna eta ordena.

- ldatziz adierazteko gaitasuna.

- Egitatezko egoerarekin zuzenean lotutako ekarpen per-
fsonala.



ERANTZUN BEHARREKO GALDERAK, ERANTZUNAK ARRAZOITUTA.

Lehena.- Bernardo Hurtado jaunak epe barruan jarri al zuen 2022ko maiatzaren
13an egin zuen erreklamazioa? (1 puntu)

Bigarrena.- 2022ko maiatzaren 27an, zuzentzeko errekerimendua egin zitzaion
eskabidea osatu gabe zegoelako. Eskaerak zer eduki izan behar zuen
Administrazioaren erantzukizuna baloratu ahal izan zeding (1 puntu)

Hirugarrena.- Zer epe zuen Hurtado jaunak errekerimenduari erantzuteko?
Nolako ebazpena eman zuen Administrazioak, eta 2022ko ekainaren 17an
jakinarazi¢ (1 puntu)

Laugarrena.- 2022ko abenduaren 15eko erreklomazioari dagokionez,
prozeduraren instruktore izateko izendatu zuten funtzionarioa Hurtado jaunaren
anaia baten semearen emaztea zen. Zuzenbidearen araberakoa da pertsona
hori espedientearen instruktorea izatea? Arrazoitu erantzuna. (1 puntu)

Bosgarrena.- Nahitaezko txosten bat dagoeneko eginda egonez gero
prozedura horretan, Azpiegituretarako eta Lurralde Garapenerako foru-
diputatuak eskuordetu ahal izango zion prozedura ebazteko eskumena
Berrikuntzarako eta Bide Kudeaketarako zuzendari nagusiari, kontuan harturik
zer ezartzen duen Bizkaiko Foru Aldundiaren abuztuaren 24ko 101/2022 Foru
Dekretuak, Azpiegituretarako eta Lurralde Garapenerako Foru Sailaren egitura
organikoaren erregelamendua onesten duenak, 4.g) artikuluan, zeinean uzten
baitzaio «Bere eskumenak zuzendari nagusiei eskuordetzean? (2 puntu)

Seigarrena.- Zer motatako errekurtsoa jarri zuen Hurtado jaunak 2023ko
maiatzaren 11n2 Epe barruan jarri zuen? (1 puntu)

Zazpigarrena.- 2023ko maiatzaren 11n jarritako errekurtsoa ezesten zuen
ebazpenaren kontra, berraztertze-errekurtsorik jar zezakeen Hurtado jaunak? (1
puntu)

Zortzigarrena.- Zure iritziz, preskribatu da likidaziorako kobrantza-akzioa? (1
puntu)

Bederatzigarrena.- Errekurritu liteke enbargo-eginbidea? Hala bada, zer epetan
eta zein motiborekin?g (1 puntu)

Biloon, 2024ko apirilaren 29an.



